
Mwen kwè ou kapab 
chanje.

M ap ansanm avè w lè
w ap ba l rezilta a.

M vle pou nou tou de
an sekirite.

Manmzèl jèn anpil! 
An n pale de sa.

Ou kapab rete lakay  
nou pandan kèk jou.

Nou la pou n ede, sitou pou ka 
vyolans sou fanm. N ap trete  

ka w la ak tout atansyon  
nou, san neglijans.

An n al fè tès
ansanm.

An n al fè yon ti chita 
lakay mwen. Pa rantre 
lakay ou tou fache.

ZÈD TAN
72

Depi nou konnen  
gen vyolans,  

nou deja parèt.

Apre yon kadejak, ou ta 
dwe pran tretman avan 
72 èd tan pou anpeche 
ou pran VIH/SIDA oswa 

vin ansent.

Lavi pa fini.  
Mwen toujou la pou ou.

Se pa fòt ou pitit mwen.
Sa misye fè a pa bon.

Nou kapab pale ansanm  
sou vyolans sou fanm

epi VIH/SIDA

Nou ede koup yo fè  
dyalòg nan respè youn 
pou lòt, pou yo rezoud 

pwoblèm yo.

Bay
sipò w!

An n anpeche vyolans sou fanm ak enfeksyon VIH/SIDA



Lè nou rete nou pa di anyen de 

pouvwa gason sou fi, sa mete 

fi an danje pou yo sibi vyolans, 
pou yo pran enfeksyon

 VIH/SIDA.

Kesyon pou brase lide
1.	 Kisa ou wè k ap pase nan afich la?  Èske ou konn wè sa a 

nan kominote a? 

2.	 Dapre ou, poukisa li enpòtan pou nou ede moun k ap sibi 
vyolans oswa ki gen VIH/SIDA?

3.	 Kijan y ap bay gason sipò nan afich la? Èske ou panse sipò 
sa a enpòtan? Ki lòt jan nou ta kapab bay gason sipò toujou?

4.	 Kijan y ap bay fanm ak tifi sipò nan afich la? Ki lòt jan nou ta 
kapab bay fanm ak tifi k ap sibi vyolans oswa ki gen 
VIH/SIDA sipò toujou?

5.	 Afich sa a montre plizyè sitiyasyon kote moun ap bay lòt 
sipò. E ou menm, ki kalte sipò ou konn bay deja?

6.	 Ki kalte sipò ou panse ki pi difisil pou yon moun bay? 
Poukisa?

7.	 Lè ou refize bay yon moun sipò, kisa ou fè moun nan? Kouman 
lawont ak move mo fè nou santi nou?

8.	 Ki konsekans sa ap genyen si nou pa pote sipò bay fanm ak 
gason k ap viv nan sitiyasyon vyolans oubyen sitiyasyon VIH/
SIDA?

9.	 Dapre ou, poukisa tout moun bezwen sipò – kit li sivivan 
vyolans, kit li moun ki gen VIH/SIDA, kit se yon aktivis k ap 
pran lapawòl kont 2 pwoblèm sa yo?

10.	Anpil egzanp sipò nan afich sa a sanble yo piti e san 
enpòtans.  Èske ou panse yo ka pote yon chanjman? Si wi, 
poukisa? Si non, poukisa?

11.	Kijan ou ka mete pouvwa ou ansanm ak pouvwa lòt moun 
pou nou bay sipò?

materyèl kominikasyon

kat imaj

bay sipò w!


